
<<Գույքի նվիրատվության մասին>> Հայաստանի Հանրապետության կառավարության  որոշման նախագծի
վերաբերյալ ներկայացված առաջարկությունների և դիտողությունների մասին

	Ներկայացված առաջարկությունները և դիտողությունները
	ՀՀ տարածքային կառավարման նախարարության ջրային տնտեսության պետական կոմիտեի դիրքորոշումը

	ՀՀ ֆինանսների նախարարություն

	1.ՀՀ քաղաքացիական օրենսգրքի 605-րդ հոդավածի 1-ին մասի համաձայն` նվիրաբերություն է ճանաչվում գույքի կամ իրավունքի նվիրատվությունը հանրօգուտ նպատակներով, իսկ 3-րդ մասի համաձայն` նվիրաբերողի կողմից գույքի նվիրաբերությունը քաղաքացուն պետք է պայմանավորված լինի, իսկ իրավաբանական անձանց` կարող է պայմանավորված լինել այն որոշակի նշանակությամբ օգտագործելով: Այդպիսի պայմանի բացակայության դեպքում քաղաքացուն կատարված նվիրաբերությունը համարվում է սովորական նվիրատվություն: Մնացած դեպքերում նվիրաբերված գույքը նվիրառուն պետք է օգտագործի դրա նշանակությանը համապատասխան:  Ուստի առաջարկվում է Նախագծի 1-ին կետում նախատեսել, թե ՀՀ Վայոց Ձորի մարզի Գնիշիկ համայնքին ինչ պայմանով է նախատեսվում հանձնել նշված պոմպակայանի խողովակաշարը:
2. ՀՀ կառավարության 16.12.2004թ. դեկտեմբերի 16-ի N1889-Ա որոշման 4-րդ կետի ՙգ՚ ենթակետի համաձայն ՙՀայաստանի Հանրապետության տարածքային կառավարության նախարարության ջրային տնտեսության պետական կոմիտեի աշխատակազմ՚ պետական կառավարչական հիմնարկին ամրացված ոռոգման համակարգերը և  գույքը անհատույց օգտագործման իրավունքով հանձնվել են ՙԵղեգնաձոր՚ ջրօգտագործողների ընկերությանը, այսինքն գույքը անհատույց օգտագործման իրավունքով հանձնելու համար ՙՀայաստանի Հանրապետության տարածքային կառավարության նախարարության ջրային տնտեսության պետական կոմիտեի աշխատակազմ՚  պետական կառավարչական հիմնարկի և ՙԵղեգնաձոր՚ ջրօգտագործողների ընկերության միջև կնքվել է պայմանագիր: Իսկ ՀՀ քաղաքացիական օրենսգրքի 698-րդ հոդվածի 1-ին մասի համաձայն` փոխառուն իրավունք ունի գույքն օտարել երրորդ անձի: Ընդ որում նոր սեփականատիրոջն են անցնում նախկինում կնքված գույքի անհատույց օգտագործման պայմանագրով նախատեսված իրավունքները, իսկ գույքը մնում է փոխառուի իրավունքներով ծանրաբեռնված:
Ուստի առաջարկվում է   հստակեցնել, եթե Նախագծի համաձայն պոմպակայանի մղման խողովակաշարը նվիրաբերելով ՀՀ Վայոց Ձորի Գնիշիկի համայնքին և այն պետք է օգտագործվի համայնքի կողմից, ապա առաջարկվում է նախ լուծել ՙԵղեգնաձոր՚ ջրօգտագործողների ընկերության  միջև կնքված պայմանագիրը և հետո այն նվիրել համայնքին: Իսկ եթե պոմպակայանի մղման խողովակաշարը պայմանագրի համաձայն շարունակվելու է օգտագործվել ՙԵղեգնաձոր՚ ջրօգտագործողների ընկերության կողմից, ապա այդ առումով դիտողություններ չունեն:
	1. ՀՀ տարածքային կառավարման նախարարության ջրային տնտեսության պետական կոմիտեն առաջնորդվում է ՀՀ քաղաքացիական օրենսգրքի 605-րդ հոդավածի 1-ին մասով և. 13.08.2010թ. ՀՀ տարածքային կառավարման նախարար, փոխվարչապետի  մոտ կայացած խորհրդակցության NՄ13-08 արձանագրության 8 կետով:
2. Ընդունվել է:

	ՀՀ կառավարությանն առընթեր պետական գույքի կառավարման վարչություն

	ՙԻրավական ակտերի մասին՚ ՀՀ օրենքի 40-րդ հոդվածի 1-ին կետի համաձայն իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի  մասին: Սակայն ներկայացված նախագծի վերնագիրը շարադրված է որպես  ՙԳույք հանձնելու մասին՚, իսկ նախագծով նախատեսվում է խնդրո առարկա գույքը նվիրաբերել, անհրաժեշտ է նախագծում ներառել համապատասխան դրույթներ, որոնցով կսահմանվի Հայաստանի Հանրապետության տարածքային կառավարության նախարարության ջրային տնտեսության պետական կոմիտեի նախագահի և ՀՀ Վայոց Ձորի Գնիշիկի համայնքի ղեկավարների միջև սահմանված ժամկետում իրականացվելիք գույքի հանձնման-ընդունման աշխատանքների, ինչպես նաև  համապատասխան պայմանագրի կնքման ընթացակարգի, ինչպես նաև գույքի նկատմամբ իրավունքների պետական գրանցման վերաբերյալ:
	Ընդունվել է, լրամշակվել է:

	ՀՀ Վայոց Ձորի մարզպետարան

	Առաջարկություններ և դիտողություններ չկան:
	-----------------------------------------

	ՀՀ արդարադատության նախարարություն

	Որոշման նախագծի վերաբերյալ գտնում են, որ ՙԳույք նվիրաբերելու մասին՚ Հայաստանի Հանրապետության կառավարության որոշման նախագծի 1-ին կետում անհրաժեշտ է նախատեսել Հայաստանի Հանրապետության քաղաքացիական օրենսգրքի 605-րդ հոդվածի 3-րդ մասի պահանջը, որի համաձայն նվիրաբերողի կողմից գույքի նվիրաբերությունը իրավաբանական անձանց կարող է պայմանավորված լինել այն որոշակի նշանակությամբ օգտագործելով` հակառակ դեպքում նվիրաբերությունը համարվում է սովորական նվիրատվություն:
	Ընդունվել է, լրամշակվել է:


ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան

